INARIVABIL COMOD*

Volta an lenga piemonteisa da René Agagliate
da un racont &d Dino Buzzati, II corridoio del grande albergo

(gava da Dino Buzzati, La boutique del mistero, Milano, Mondadori, 2000)

Artorna 'nt mia stansia d’obergi a n’ora bin tarda, i j'era dagia mes déspojame quand i
I'hai avti da manca d’andé a la toilette.

Mia stansia a I'era squasi an fond a "'n coridor infini e poch anlumina; apopré ogni vint
méter a-i era un-a lampadin-a viola ch’a mandava dé sluss sél tapiss ross. Propi a la meta,
sota a un-a dé ste lampadin-e, a-i era, da na part le scale, da I’autra la dobia porta dél bagn.
Butame na vesta da camera, i son surti 'nt €l coridor ch’a I'era desert. I j’era squasi riva a la
toilette quand i son trovame dnans a un monsti, “dco chiel an vestalia, €l qual, surti da
I'ombra, a venia an vers mi da l'autra part. A 1’era n’omo aut e gross con na barba rionda a
la Edoard VII. A "'ndasia "dco chiel ant 'istess post? Come a volte a capita, tuti e doiil’oma
avli un moment éd gena, a I'é mancaje poch ch’i s’arbutoneisso. Fait a 1'é che mi, vassavéj,
i son vérgogname d’intré 'nt &l gabinet sota ij so sguard e i I'hai tira anans come s’i
I'aveissa d’andé da n’autra part. E chiel a I'ha fait 'istess.

Ma dop dontre pass, i son rendume cont dla tavanada faita. Cos i ’avria podu fé a cola
mira? J'eventualita a j'ero doe: o continué fin-a al fond dél coridor e peui torné 'ndré an
sperand che 'l monsu con la barba a fussa andasne. Ma a 1’era nen cosi sicur che chiel-li a
duveissa intré ant un-a stansia e parej lassé camp liber; peul esse, nopa, che “dco chiel a
voreissa andé a la toilette e, ancontrandme a I'era vérgognasse, propi come il’avia fait mi;
e adess as trovava ant la midema mia genanta situassion. Par¢j, tornand an sij me pass, i
arzigava d’ancontrelo n’autra vira e 'd fé, na volta "d pi, la figura dél folitro*.

Opura - sconda possibilita - stérmeme 'nt 'andor* assé ancreus d"un-a dle tante porte, an
sernendne un-a poch anlumina e da li vaité* fin-a ch’i fussa stait bastansa sicur che 'l
coridor a I'era completament desert. E parej i I'hai fait anans d’avej analisa completament
la situassion.

Mach quand i son trovame sgnaca come 'n lader ant col éstreit veuid (a I'era la porta

numer 90) i I'hai 'ncamina a rasoné. Pér prima cosa, se la stansia a 1’era ocupa e ’1 client a



fussa intra o surti, cos a I’avria dit an trovadme stérma dnans a soa porta? Pess ancora:
come esclude che cola a fussa nen propi la stansia dél monst con la barba? El qual, an
tornand andré, a I’avria sarame sensa pérdon. E a saria staje gnanca da manca "d na grossa
difidensa pér giudiché mie maneuvre con sospet. Con tut lon, resté ambeleli a I’era na
grossa malprudensa.

Pian pianot i 'hai sporzi la testa pér esaminé 'l coridor. Da na ponta a l'autra totalment
veuid. Nen un romor, un rabel &€d pass, un arson éd vos uman-a, né schérziné d"uss ch’as
duverta. A I'era 'l moment bon: i son surti da me stérmaj* e con pass dés-ciola i son
anviarame vers mia stansia. Arlong €l pércors, i pensava, i saria intra un moment a la
toilette.

Ma 'nt I'istess atim, e i son ancorzumne trop tard pér podej torné 'ndré, €l monsti con la
barba, che evidentement a 1’avia rasona come mi, a surtia da I'andor d’un-a dle porte an
fond, miraco la mia, e am venia decisament contra.

Pér la sconda vira, con n'imbarass ancora pi grand, i soma ‘ncontrasse dnans a la porta dél
comod; e pér la sconda vira gnun dij doi a I'é ancalasse a intré, an vérgognandse che I'autr
a lo véddeissa; aora si ch’a-i era vreman I'arzigh dél ridicol.

Parej, maledisend antra "d mi €l rispet uman, i son anviarame vers mia stansia. Pen-a ch’i
son rivaje, anans &d deurbe 1"uss, i son virame a vardé: la giti, 'nt la mesombra, i

I'hai ‘ntravéddu col con la barba che, istess a mi, a intrava 'nt la stansa; e a ’era virasse a
beiché an vers mi.

I jera furibond. Ma la colpa a j'era nen mia? An sercand, sensa riesse, €d lese un giornal, i
'hai speta pér pi che na mesora. Peui i I'hai durbi I'uss con precaussion. Ant 1"obergi a-i
era un grand silensi, come 'nt na caserma bandona; e 1 coridor desert pi che mai. A la
bonora! I son parti “d corsa, i na podia pi!

Ma da l'autra part, con un sincronism da nen chérde, squasi con telepatia, bele ‘1 monsu
con la barba a I’é sauta fora da soa stansia e con na rapidita ch’i I'avria mai pi pensa a
pontava vers &l gabinet.

Pér la tersa volta i soma trovasse facia a facia dé dnans a la porta con ij véder smerilia. Pér
la tersa vira i 'oma fait finta 'd gnente, pér la tersa vira i 'oma tira anans sensa intré. La
situassion a 1’era 'nsi comica ch’a saria basta un nén, un gest, un mes soris, pér rompe la
giassa e campela tuta an rije. Ma ni mi, ni probabil chiel, i 'avio veuja ‘d badiné; al

contrari; n’esasperassion pien-a ‘d ghignon* a pressava, un sens 'd carcaveja*, come s’a



fussa stait n’antrigh machina an odio contra "d noi.

Come 'nt la prima surtia, i I'hai fini pér ésghié ant 'andor &d na porta e, da si stéermeme an
éspetand ch’a-i rivéissa cheicos. Adess am dasia pi ’d vantagi*, almanch pér riduve ij dani,
speté che 'l barbti, certament éstérma "dco chiel da I'autra part dél coridor, a surtiéissa pér
prim: i I'avria lassalo vni anans pér un toch e mach a I'tltim i saria surti "dco mi; an costa
manera i ’avria ‘ncrosialo pi nen dnans a la toilette ma, al contrari, motoben pi an sa e,
paréj, i saria resta liber éd bogeme come i voria, sensa testimoni. Se, nopa, chiel-li a

fussa 'ntra 'nt €l bagn, mej ancora; fini "d fé 1on ch’a duvia, a saria intra ant soa stansia e,
pér tuta la neuit, i 'avrio pi nen véddulo.

An ésporzend un cicinin I'euj da 1é stibi* (pér la déstansa i podia nen védde se “dco chiel a
fussa an camin éd fé l'istess), i son resta a ’avait pr'un pess. Strach dé sté an pé, a na bela
mira, i son dobiame sij génoj sensa mai chité la guerna. Ma col om a fasia nen mostra "d
vorej seurte. Epura a I'era sémper bele 13, stérma, ant mie mideme condission.

I I'hai sentti soné doi bot e mes, tre bot, tre bot e un quart, tre bot e mes. I na podia pi. A la
fin i son tomba ‘"ndurmi.

I son désvijame, con tuti j'0ss rot, ch’a I’era gia ses ore dla matin. Sél moment im arcordava
pi gnente. Cos’a I'era rivaje? Pérche ij'era pér téra? Peui i I'hai véddu d’autra gent come
mi, an vestalia, quacia 'nt j'andor dle sent e sent porte, ch’a durmio: chi an ginojon, chi seta
sél paviment, chi andurmoli an pé come ij muj; spali, désbla, come apress éd na neuit éd

bataja.

*inarivabil comod = irraggiungibile gabinetto
*folitro = cretino

*andor = rientranza, antro, nicchia

*vaité = spiare

*stérmaj = nascondiglio

*ghignon = rabbia

*carcaveja = incubo

*am dasia pi ‘d vantagi = mi conveniva di piu

*stibi = stipite



